
సుకవి మనోరంజనము









		
దిమ్మకవిసార్వభౌమున కిమ్మహీత

లమున నిదియు నొక బిరుదు సార్థముగఁ దనరె.

	చ.	
సకలకలాకలాపు సురసాల రసాల రసారసత్వ సూ

చక సుకవిత్వతత్వవిదు శాంత హృదంతర చింతిత్పాత కాం

తకు నకలంక కీర్తిజిత నారద శారద నీరదేందుఁ ది

మ్మకవీంద్రుఁ నెన్నఁ దరమా పరమామరమానవాలికిన్.

	గీ.	
మరియు నమ్మహాత్ముని మహిమ వచియింపఁ

దరమె మూఁడవనాఁడు నీ తనువు విడుచు

ననియు సన్యాస మొనరించి యటుల విడిచి

దివ్యపద మొందె ‘శివరామ తీర్థు' లనఁగ.

అమ్మహాత్ముని కతనఁ గాదా ప్రసిద్ధి

గలిగెఁ గూచిమంచి సమాఖ్య కులము కెల్ల

గావునను గవిరాజశేఖరుని కేవ

ల కవిరాజ శేఖరుఁ డనరాదు బుధులు.

అతని సహోదరుండు చతురబ్ధి పరీత మహా మహీతల

స్థితి కవిరాజ రాజమణిశేఖర పంకజ రాగపుంజ దీ

థితి లసమానపన్నలుఁ డధీత సమస్త కళారహస్యుఁ డా

ర్జిత వరకీర్తిశౌర్యుఁ డలరెన్ భువి జగ్గకవీంద్రుఁ డెంతయున్.

	సీ.	
ప్రతిభమై జానకీపరిణయంబును నర్మ

        దాపరిణయము రాధాకథాసు

ధానిధానము ద్విపదమ్ము సుభద్రాప

        రిణయ ముమాసంహితయును దండ

కములును బహుశతకములును గీత ప్ర

        బంధముల్ ఖడ్గాది బంధములును

గద్యలు రగడలు ఘనతర మంజరుల్

        బహుసువృత్తంబులు భాసురముగఁ

		 ఈ పేజీలో చివరి మార్పు 26 జూలై 2020న 23:17కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

